‘-Medionan di Comunicacion

Un bon relacion cu tur medio di comunicacion
ta primordial pa por haci un bon trabao.
Tambe prensa ta fungi como “di cuatro poder”
den comunidad pa su influencia grandi riba
opinion publico. Ta pesey Comision Bon
Boluntad ta dispone di un persona especial-
mente encarga cu e tarea di mantene comuni-
cacion cu prensa, dunando informacion
corecto y al dia, percurando pa punto di vista
di CBB ta aparece corectamente den publici-
dad. Alavez dunando tur apoyo ha prensa den
caso di necesidad di informacion adicional pa
nan por eherce nan trabao na un forma opti-
mal. CBB lo haci tur esfuerso pa yega na un
convenio di conducta cu prensa manera ta ex-
isti cu e partidonan politico (Convenio Elec-
toral), y ta promove actuacion di prensa segun
normanan internacional, divulgando e Codigo
di Etica di Federacion Internacional di Perio-
dista, cu ta contene tur aspecto di importancia
pa cu actuacion corecto di prensa. Asina CBB
ta desea di haci un aporte na esaki, pasobra e
forma di divulga informacion na publico en
general ta decisivo pa e ambiente den comu-
nidad. Pa cu e cumplimento di e convenio di
conducta cu e medionan di comunicacion lo tin
un formulario di registracion disponibel pa
cada cuidadano por duna keho, comentario
positivo y recomendacion.

Conclusion

Cu su trabao di vigilancia, den e campafa di
2009 atrobe CBB ta spera di aporta na un cam-
pafia electoral limpi y sin incidente, con-
tribuyendo asina na crea un imagen positivo di
pais Aruba tanto na nivel local como interna-
cional. Finalmente, un proceso electoral limpi
y na nivel ta di suma importancia pa educacion
y formacion di nos hobennan. Pa logra esaki,
reconocimiento y apoyo di cada ciudadano
consciente ta necesario. CBB ta conta cu bo
tambe.

Fuentenan

Mas informacion tocante composicion y trabao
di Comision Bon Boluntad y e relato di CBB di

e campafia electoral 2005 ta disponibel riba e

webpage:

http://www.arubachamber.com/Comision
BonBoluntad.htm

Aki tambe por haya informacion tocante, entre
otro, e siguiente documentonan:
Convenio Electoral 2009 cu pa partidonan
politico
convenio di conducta cu medionan di
comunicacion
leynan relevante pa eleccion
comunicadonan di prensa di CBB
formulario di registracion pa keho, comen-
tario positivo y recomendacion

Secretariado di
Comision Bon Boluntad:

Tel. 582-1120
Ext. 29/34/41
Fax. 588-3200
E-mail
secretariat@arubachamber.com

comisionbonboluntad@arubachamber.com

(solamente pa entrega
formulario di registracion)

Informacion

pa
campana electoral
2009.

Meta ta
pa logra
un campana
limpi
y na nivel.

Nos ta conta cu bo!

Nos sistema democratico conoce eleccion pa
parlamento cada cuatro afia. Na afla 1994 a
surgi un iniciativa entre diferente gremio
empresarial y sindical y otro sector di nos
comunidad, pa stipula regla pa campafa
electoral, pa asina garantisa un proceso
electoral limpi y di nivel halto. Esaki
despues a haya un concretizacion den un
comision, consistiendo di ciudadanonan vol-
untario, cu a cuminsa opera bao di e nomber
di Comision Bon Boluntad desde campafa
electoral di 1997.

Composicion di Comision Bon Boluntad

Comision Bon Boluntad (CBB) ta consisti di
representante di sector di Ensefiansa, di
clero, di Cuerpo Policial di Aruba, di Parla-
mento Hubenil di sindicato y di dunador di
trabao. E personanan cu ta forma e comision
tin un bon reputacion den comunidad y tin
respaldo completo di e gremio o sector cu
nan ta representa. Apoyo pa e comision ta
bini tambe di banda di un persona cu ta sirbi
di ‘liaison’ (contacto) cu prensa, y di banda
di Secretariado di Camara di Comercio
(KvK) cu ta duna apoyo logistico y adminis-
trativo na CBB.

Tareanan di Comision Bon Boluntad

Den vigilancia di campafia electoral CBB tin
e siguiente tareanan:
sigui tur acontecimiento, scucha y regis-
tra tur keho, comenta y denuncia inci-
dente cu tuma lugar.
duna informacion tocante manera y me-
todo corecto pa hiba campafa cu respet
pa libertad, privacidad y derecho di otro
ciudadano y organisacion.
stimula prensa local pa mantene norma
di etica profesional internacionalmente
reconoci, y pa aporta nan metanan di un
campafa limpi y na nivel.
duna publico relato completo di henter e
proceso despues di eleccion.

Pa haya e compromiso di e partidonan poli-
tico envolvi, CBB ta cera un convenio pa
cada campafa. E convenio aki ta establece e
reglanan na cual e partidonan ta somete nan
mes voluntariamente a base di nan propio
sentido di responsabilidad, pa por garantisa
un campafia di nivel. Esaki ta ser formula cu
participacion di e partidonan mes tambe y ta
dirigi na crea condicion optimal pa eleccion.
Asina tur partido por tin igual oportunidad
pa divulga nan mensahe den ausencia di vio-
lencia y destruccion, cu respet pa libertad di
expresion y respet pa autoridadnan compe-
tente encarga cu orden publico y seguridad,
y cu respet pa norma encuanto trankilidad y
privacidad di cada ciudadano.
E convenio ta toca entre otro e siguiente as-
pectonan:
ponemento di material di propaganda na
lugarnan no apropia; manera borchi y ban-
dera
uso di declaracion di cierto categoria di
persona cu no tin nada di haci cu campafa;
manera mucha y personanan fayeci
uso di vocabulario cu contenido insti-
gante, insultativo o calumnioso
publicacion di documento confidencial di
persona o empresa.

Tambe e convenio ta encera compromiso pa
banda di e firmantenan pa enfoca riba nan
mes programa pa gobernacion, na lugar di
critica di otro, y di abstene nan mes di
maluso di recurso gubernamental pa meta
politico partidista. Tanto den sentido di nom-
bramento no apropia di personal como di
uso di material, ekipo y fondonan di go-
bierno y di entidadnan liga na gobierno. Fi-
nalmente, e convenio ta encera e compro-
miso pa entrega un relato financiero tocante
e recaudacion di fondo y e gastonan di cam-
pafia. Adicionalmente e partidonan firmante
ta compromete nan mes pa duna un lista di
propiedad di cada persona cu ta asumi un
puesto oficial di ministro o parlamentario.

Cuerpo di Supervision

Pa por eherce adecuadamente e trabao di
supervision, cada campafia ta institui un
Cuerpo di Supervision, cu tin como tarea pa
vigila henter e proceso segun e stipulacion
di e convenio. E Cuerpo di Supervision ta
consisti di:

e miembronan di CBB

un representante di cada partido politico
Durante henter campafia e Cuerpo di Su-
pervision ta reuni cada dos siman, y cu mas
frecuencia segun necesidad, entre otro pa
delibera riba tur keho cu a yega cerca CBB,
y tambe pa trata otro asunto o aconte-
cimiento di interes den campafa.

Formulario di registracion

CBB ta dispone di un formulario especial pa
cada cuidadano por duna keho, comentario
positivo y recomendacion pa cu cumpli-
mento di e convenio. Pa por atende keho
for di den comunidad adecuadamente, CBB
tin e siguiente procedura:
Keho mester ser haci via formulario du-
nando nomber y adres; keho anonimo no
ta ser trata.
Por entrega keho via fax, e-mail y carta
durante oranan di oficina na secretariado
di KvK. Tin un formulario especial dispon-
ibel pa esaki.
E persona/organisacion cu a entrega
keho ta haya un comprobante di esaki.
Cuerpo di Supervision ta trata tur keho
legitimo mas pronto posibel
(preferiblemente dentro di 1 siman) y ta
investiga esaki.
Den caso cu partidonan politico ta en-
volvi, lo duna oportunidad na e par-
tido(nan) pa duna nan punto di bista.
CBB ta duna follow-up cu cierto instancia
(gubernamental) si esaki ta recomend-
able mirando e indole di e keho.
CBB ta informa e persona/organisacion
encuanto resultado di su investigacion.
CBB ta duna publicidad na e conclusion
cu ta resulta di su investigacion. Esaki por
inclui un denuncia publico.



